
ABSTRAK

Penyelidikan tindakan ini bertujuan untuk meninjau sejauhmanakah
keberkesanan kaedah penilaian interaktif dalam meransang penyemakan
semula karangan murid Tahun Lima. Peserta kajian terdiri daripada enam
orang murid Tahun 5 Unggu dari Sekolah Jenis Kebangsaan S. Data
kajian dikumpul melalui kaedah pemerhatian, temu bual dan lembaran
kerja. murid. Data dianalisis berdasarkan tiga aspek, iaitu kesan
penggunaan kaedah penilaian interaktif terhadap minat dan kemahiran
membuat penyemakan semula karangan di samping kebaikan serta
keburukannya. Hasil kajian menunjukkan kaedah penilaian interaktif
berjaya membangkitkan minat murid untuk menyemak semula karangan di
samping menguasai kemahiran menyemak. Kreativiti dan inisiatif murid
juga telah dipertingkatkan melalui kaedah penilaian interaktif dalam proses
pengajaran dan pembelajaran saya. Berdasarkan kejayaan hasil kajian
yang memuaskan,saya berhasrat untuk memanjangkan tempoh masa
penyelidikan di samping melanjutkan kajian dengan multi-penilaian
interaktif bagi meningkatkan keberkesannya terhadap murid.

Kata kunci: Penilaian Interaktif, penyemakan semula karangan, kemahiran
menyemak karangan, kreativiti dan inisiatif belajar murid

